
					এই পাতাটির মুদ্রণ সংশোধন করা প্রয়োজন। 
[ С) о е }
রাজা বিম্বিসার যদিও স্বয়ং আসিবেন, কিন্তু তোমারই সেখানে গিয়া দেখা করা উচিত। এ বিষয়ে তোমার দপজনিত মোহ হইলে উহা মঙ্গলজনক হইবে না। ২৮ ।
অতএব তুমি স্বয়ং গিয়া নমস্য রাজাকে প্রণাম কর। এবং নক্ষত্ররাশিসদৃশ এই হারটা উপহার প্রদান কর। ২৯।
শ্রোণকোটি পিতার এইরূপ বাক্য শ্রবণ করিয়া রত্নভূষণে ভূষিত হইয়া নৌকারোহণে রাজা বিম্বিসারের সহিত দেখা করিতে গিয়াছিলেন। ৩০ । তিনি বিম্বিসারের রাজধানীতে আসিয়া ও রাজার সহিত দেখা করিয়া তাহাকে প্রণামপূর্বক লক্ষীর হর্ষহাসস্বরূপ সেই হারট প্রদান করিয়াছিলেন । ৩১ ।
রাজা বিম্বিসার হেমরোমে অঙ্কিতচরণ শ্রোণকোটিকে স্বয়ং সমাগত দেখিয়া বিস্ময়বশতঃ স্নিগ্ধনয়নে বলিয়াছিলেন। ৩২ ৷
অহো তুমি কি পুণ্যবান ও সত্ত্বসম্পন্ন। তোমার দর্শনমাত্রেই আমার মনোবৃত্তি প্রসন্ন হইতেছে । ৩৩ ।
ঐশ্বৰ্য্য গুণ হইতে শ্রেষ্ঠ । সুখ ঐশ্বৰ্য্য হইতেও উত্তম। আরোগ্য সুখ অপেক্ষা শ্রেষ্ঠ এবং সাধুসঙ্গ আরোগ্য অপেক্ষাও শ্রেষ্ঠ। ৩৪ ৷
হে সাধো ! তুমি কি বেণুকাননবাসী ভগবানকে দেখিয়াছ। আমার মতে তাহার পাদপদ্মযুগল তোমার দেখা উচিত। ৩৫।
অনুরক্ত রাজা বিম্বিসার সৌজন্যবশতঃ এই কথা বলিলে শ্রোণকোটিবিংশও প্রণয়সহকারে তাহাকে বলিয়াছিলেন । ৩৬ ।
হে দেবদেব ! আপনার এই অতুলনীয় ও কল্যাণকর প্রসাদ লাভ করায় অধুনা আমার ভগবদর্শনে যোগ্যতা হইয়াছে। ৩৭।
শ্রোণকোটি এই কথা বলিলে মর্য্যাদাভিজ্ঞ রাজা বিম্বিসার ভগবামের সহিত দেখা করিবার জন্য তাহার সহিত পদব্রজেই গমন করিয়াছিলেন । ৩৮ ৷

		 এই পাতা শেষ সম্পাদিত হয়েছে ০২:২৯টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

